
KICHIK BIZNES SUBYEKTLARINING KADRLAR SALOHIYATI VA BILIM 

INFRATUZILMASIGA BOʻLGAN TALABLARI: BUXORO VILOYATI MISOLIDA 

 

SMALL BUSINESSESʼ REQUIREMENTS FOR PERSONNEL COMPETENCE AND 

EDUCATIONAL INFRASTRUCTURE: THE EXAMPLE OF BUKHARA REGION 

 

ТРЕБОВАНИЯ МАЛЫХ ПРЕДПРИЯТИЙ К КВАЛИФИКАЦИИ ПЕРСОНАЛА И 

ОБРАЗОВАТЕЛЬНОЙ ИНФРАСТРУКТУРЕ: ПРИМЕР БУХАРСКОГО РЕГИОНА 

 

Navruz-zoda Layli Baxtiyorovna 

Buxoro davlat universiteti Marketing va menejment kafedrasi i.f.f.d. detsenti,  

 

Annotatsiya 

Maqolada, Buxoro viloyatida kichik biznes subyektlarining malakali kadrlarga boʻlgan bilim-

infratuzilma talab va ehtiyojlari tahlili amalga oshirilgan. Bu bilan birga viloyatda kichik biznes 

subyektlarining malakali kadrlarga boʻlgan bilim-infratuzilma talabi sektorlar kesimida oʻrganilib, 

kadrlar yetishmovchiligi xaritasi tuzilgan. Buxoro viloyatida kichik biznes subyektlarining malakali 

kadrlarga boʻlgan bilim-infratuzilma talabi va ehtiyojlarini foyda hamda sof foyda koʻrsatkichlari 

boʻyicha tahlil qilingan. 

Kalit soʻzlar: kichik biznes, kadrlar salohiyati, kichik biznes subyektlari, bilim infratuzilmasi, 

Buxoro, ilmiy kadr, taʼlim, malakali kadr, talab. 

 

В статье проведён анализ потребностей субъектов малого бизнеса Бухарской области в 

квалифицированных кадрах и соответствующей образовательной инфраструктуре. Вместе с 

тем, потребность субъектов малого бизнеса региона в квалифицированных кадрах и 

образовательной инфраструктуре изучена в разрезе отраслей, а также составлена карта 

дефицита кадров. Потребности субъектов малого бизнеса Бухарской области в 

квалифицированных кадрах и образовательной инфраструктуре проанализированы на основе 

показателей прибыли и чистой прибыли. 

Ключевые слова: малый бизнес, кадровый потенциал, субъекты малого бизнеса, 

образовательная инфраструктура, Бухара, научные кадры, образование, квалифицированные 

кадры, спрос. 

 

The article analyzes the demand and needs of small business entities in the Bukhara region for 

qualified personnel and knowledge infrastructure. In addition, the demand for qualified personnel and 

knowledge infrastructure among small business entities in the region is examined by sectors, and a 

map of workforce shortages has been developed. The demand and needs of small business entities in 

the Bukhara region for qualified personnel and knowledge infrastructure are also analyzed based on 

profit and net profit indicators. 

Keywords: small business, human resources capacity, small business entities, knowledge 

infrastructure, Bukhara, scientific personnel, education, qualified personnel, demand. 

 

Buxoro shahri Sharqning yirik ilm-maʼrifat maskanlaridan biri sifatida qadimdan malakali 

kadrlar tayyorlash jarayonida muhim oʻrin egallab kelgan. IX–XII asrlarda Buxoro “Sharqning 

Quddusi” deb atalib, unda yuzlab madrasa va kutubxonalar faoliyat yuritgan. Shu davrdayoq ilmiy 

kadrlar – faqihlar, tabiblar, mutafakkirlar, muhandis va ustalar tayyorlash tizimi shakllangan boʻlib, 

bu jarayon hududdagi intellektual salohiyatni barqaror taʼminlangan. 

Buxoro oʻzining geografik joylashuvi va Buyuk Ipak yoʻlidagi markaziy mavqeyi sababli 

malakali kadrlar talabini uzluksiz sezib kelgan. Savdo, hunarmandchilik, dehqonchilik va diniy-ilmiy 

hayotda yuqori malakaga ega shaxslar doimo zarur boʻlgan. Shu bois taʼlim-infratuzilma tizimi 

faqatgina nazariy bilim berib qolmay, balki amaliyot bilan uzviy bogʻliq shaklda rivojlangan. 

Buxoro viloyatida sanoat, qishloq xoʻjaligi, xizmat koʻrsatish va turizm tarmoqlarining jadal 

rivojlanishi natijasida mehnat bozorida yuqori malakali kadrlar zaxirasiga boʻlgan talab keskin 

oshmoqda. Bu jarayonda bilim-infratuzilmani baholashda sunʼiy intellekt (SI) texnologiyalaridan 

foydalanish hududda mavjud kadrlar salohiyati, kasbiy kompetensiyalar darajasi, oʻquv muassasalari 

sifati va real sektor ehtiyojlari oʻrtasidagi tafovutni tez va aniq aniqlashga yordam beradigan raqamli 

mexanizm sifatida namoyon boʻladi. 

SI asosidagi tahlil mavjud kadrlar malakasi bilan kelajakdagi iqtisodiy rivojlanish uchun zarur 

boʻlgan koʻnikmalar oʻrtasidagi mutanosiblikni hisoblaydi, prognozlar beradi, kadrlar “eskirishi” 

(skill obsolescence) xavfini aniqlaydi va viloyat iqtisodiyotining sektorlar boʻyicha kadrlar xaritasini 

yaratadi.  

Buxoro viloyatida kichik biznes subyektlarining malakali kadrlarga boʻlgan bilim-infratuzilma 

talabi sektorlar kesimida tahlil qilinganda, iqtisodiy faollik darajasi va foyda dinamikasiga mutanosib 

ravishda sektorlar boʻyicha turlicha, lekin umumiy jihatdan keskin oshib borayotgan ehtiyoj 

kuzatiladi. Sanoat tarmogʻida ikki yil davomida zarar qayd etilgani texnologik jarayonlarni 

boshqarish, sifat nazorati, energetika tizimlari, ishlab chiqarishni raqamlashtirish boʻyicha 

muhandislik va texnik kompetensiyalarning yetishmasligini koʻrsatib, bu sohada Industry 4.0 

koʻnikmalari, muhandislik laboratoriyalari va dual taʼlim infratuzilmasiga talabni kuchaytiradi. 

Savdo sektori esa keskin oʻsish surʼatlari bilan ajralib turib, raqamli savdo, marketing, logistika, 

mijozlar bilan ishlash va CRM tizimlariga ega mutaxassislarga ehtiyojni oshirmoqda. Qurilish 

yoʻnalishida oʻsish barqaror davom etayotgani qurilish muhandislari, smetachilar, loyiha 

boshqaruvchilari, BIM texnologiyalari boʻyicha kadrlar yetishmovchiligini yaqqol koʻrsatadi. 

Umuman olganda, kichik biznesning sektorlar boʻyicha kengayib borayotgan faolligi raqamli, texnik, 

boshqaruv va innovatsion koʻnikmalarni rivojlantiruvchi bilim-infratuzilma tizimini tubdan 

kuchaytirish zarurligini koʻrsatmoqda  (1-jadval). 

1-jadval 

Buxoro viloyatida kichik biznes subyektlarining malakali kadrlarga boʻlgan bilim-

infratuzilma talab va ehtiyojlari sektorlar kesimida kadrlar yetishmovchiligi xaritasi 

Sektor 

Iqtisodiy 

holat 

(2023–

2024) 

Kadrlar 

yetishmovchiligi 
Zarur kadrlar 

Bilim-

infratuzilma 

ehtiyojlari 

Qishloq, 

oʻrmon va 

baliqchilik 

Foyda bor, 

ammo 

kamayish 

Oʻrta–yuqori 

Agrotexnolog, 

agronom, logist, 

qayta ishlash 

texnologlari 

Agrotexnika 

markazlari, agro-

logistika oʻquv 

modullari 

Sanoat 

Ikki yil 

davomida 

zarar 

Juda yuqori 

Muhandis-texnolog, 

energetik, sifat 

nazorati, raqamli 

operatorlar 

Zamonaviy 

laboratoriyalar, 

dual taʼlim, 

CAD/CAM, 

Industry 4.0 

markazlari 

Qurilish 
Barqaror 

oʻsish 
Yuqori 

Qurilish muhandisi, 

smetachi, BIM 

mutaxassislari 

BIM markazlari, 

loyiha boshqaruvi 

kurslari 

Savdo 

Foyda 

sezilarli 

oshgan 

Yuqori 

Savdo menejeri, e-

commerce, CRM 

mutaxassisi 

Raqamli savdo va 

marketing kurslari 

Tashish va 

saqlash 

Zarar 

yuzaga 

kelgan 

Juda yuqori 

Logistlar, ombor 

boshqaruvchilari, 

supply chain 

mutaxassislari 

TMS/WMS 

kurslari, logistika 

kollej modullari 

Yashash va 

ovqatlanish 

Foyda 

pasaygan 
Oʻrta–yuqori 

Servis xodimlari, 

mehmonxona 

menejeri, 

texnologlar 

Servis standartlari, 

bronlash tizimlari 

treninglari 

Axborot va 

aloqa 

Foyda 

pasaygan 
Yuqori 

Dasturchi, tarmoq 

administratori, data 

tahlilchi 

IT-parklar, raqamli 

koʻnikmalar 

markazlari 

Sogʻliqni 

saqlash 

Stabil, 

ammo past 

oʻsish 

Oʻrta 

Tibbiy 

administratorlar, 

IT-med koʻnikmalar 

Tibbiy axborot 

tizimlari boʻyicha 

modullar 

Boshqa 

xizmatlar 

Barqaror 

oʻsish 
Oʻrta 

Servis, konsalting 

va taʼlim 

mutaxassislari 

Soft-skills, 

menejment 

kurslari 

1-jadvaldan ko‘rib turganimizdek sektorlar kesimida shakllantirilgan mazkur kadrlar 

yetishmovchiligi xaritasi Buxoro viloyati iqtisodiyoti uchun malakali ishchi kuchining strategik 

ahamiyatini yaqqol koʻrsatadi. Tahlil natijalariga koʻra, ayniqsa sanoat, tashish va saqlash hamda 

axborot-kommunikatsiya sohalarida kadrlar yetishmovchiligi keskin boʻlib, bu sohalarda zarar 

koʻrsatkichlarining ortib borishi malakali muhandislik, texnik, logistika va IT kompetensiyalarining 

yetarli emasligi bilan bogʻliq. Savdo, qurilish va qishloq xoʻjaligi yoʻnalishlarida foyda oʻsishining 

yuqori darajada kuzatilishi esa aksincha bozorning ushbu sohalarda raqamli savdo, qayta ishlash 

texnologiyalari, marketing va loyihalash boʻyicha malakali mutaxassislarga boʻlgan talabini keskin 

oshirmoqda. Ushbu xarita hudud boʻyicha bilim-infratuzilmani qayta konfiguratsiya qilish 

zaruriyatini, ayniqsa Industry 4.0, agrotexnologiyalar, logistika boshqaruvi va IT yoʻnalishlarida 

intensiv oʻquv markazlari tashkil etish zaruriyatini asoslab beradi. 



“YANGI O‘ZBEKISTON IQTISODIYOTI” jurnali 4-son 2026 yil 

326 

Buxoro viloyatida kichik biznes subyektlarining malakali kadrlarga boʻlgan bilim-infratuzilma 

talabi va ehtiyojlarini foyda hamda sof foyda koʻrsatkichlari boʻyicha tahlil qilganda, sektorial 

natijalarning oʻzgarishi kadrlar malakasining bevosita taʼsirini yaqqol namoyon etadi. Sof foydasi 

yuqori boʻlgan qishloq xoʻjaligi, savdo va “boshqa xizmatlar” segmentlarida barqaror daromadning 

saqlanib qolayotgani ushbu sohalarda malakali agronomlar, qayta ishlash texnologlari, marketing 

menejerlari, servis xodimlari va logist mutaxassislarining yetarli darajada shakllanayotganini, biroq 

raqamli koʻnikmalar boʻyicha qoʻshimcha oʻquv infratuzilmasiga ehtiyoj borligini koʻrsatadi. 

Ayniqsa tashish va saqlash hamda axborot-kommunikatsiya tarmoqlarida iqtisodiy koʻrsatkichlarning 

keskin pasayishi mavjud bilim-infratuzilmaning zamonaviy raqamli logistika, kiberxavfsizlik, 

maʼlumotlar tahlili va avtomatlashtirilgan boshqaruv texnologiyalaridan orqada qolayotganini 

tasdiqlaydi. Shu sababli, sof foyda past boʻlgan tarmoqlar uchun yanada chuqurlashtirilgan 

professional tayyorlov, dual taʼlim, raqamli texnologiya kurslari va ishlab chiqarish bilan 

integratsiyalashgan taʼlim infratuzilmasini rivojlantirish Buxoro viloyati kichik biznesining barqaror 

oʻsishida hal qiluvchi omilga aylanmoqda (2-jadval). 

2-jadval 

Buxoro viloyatida kichik biznes subyektlarining foyda va sof foyda koʻrsatkichlari 

Faoliyat turi 

Foyda 

soligʻigacha 

2023 

Foyda 

soligʻigacha 

2024 

Sof foyda 

2023 

Sof foyda 

2024 

Qishloq, oʻrmon va baliqchilik 626.3 512.3 355.2 235.2 

Sanoat -42.8 -47.7 -57.3 -58.4 

Qurilish 27.6 152.6 14.8 15.7 

Savdo 123 338.3 174.9 126.9 

Tashish va saqlash 9.4 -106.9 15.7 13.8 

Yashash va ovqatlanish 34.0 -0.3 2.7 1.0 

Axborot va aloqa 16.4 5.6 -11.5 -21.3 

Sogʻliqni saqlash 7.6 -15.3 4.2 3.2 

Boshqa xizmatlar 78.2 106.4 60.8 86.8 

2023–2024-yillar davomida kichik korxona va mikrofirmalarning foyda va sof foyda 

dinamikasi iqtisodiy faoliyatlar boʻyicha keskin farqlanganini koʻrsatadi. Qishloq, oʻrmon va 

baliqchilik xoʻjaligida foyda kamaygan boʻlsa ham, soha hali ham eng yuqori sof foyda beruvchi 

yoʻnalish boʻlib qolmoqda, bu esa agrotexnologiyalar, logistika va mahsulotni qayta ishlash boʻyicha 

malakali kadrlar ehtiyojini kuchaytiradi. Sanoat tarmogʻida ketma-ket ikki yil davomida zarar davom 

etgani texnologik modernizatsiya, muhandislik kompetensiyalari, ishlab chiqarish boshqaruvi va 

raqamli texnologiyalar boʻyicha malaka yetishmovchiligini yaqqol koʻrsatadi. Savdo sohasida foyda 

sezilarli oshgan boʻlib, bu marketing, raqamli savdo, mijozlar bilan ishlash va logistika boʻyicha 

kadrlarning talabini yanada kuchaytirmoqda. Tashish va saqlash, yashash va ovqatlanish, axborot va 

aloqa hamda sogʻliqni saqlash yoʻnalishlarida zarar yoki pasayish kuzatilgani esa kadrlar 

malakasining yetarli emasligi, xizmat sifati pastligi va innovatsion yondashuvning sustligi bilan 

bogʻliq.  

